
Мақолада маҳаллий солиқлар ва йиғимлар минтақани ривожлантириш манбаи сифатида кўрилган. 

Маҳаллий солиқлар ва йиғимлар маҳаллий давлат ҳокимияти идораларининг даромад манбаи экан­
лиги қайд этилган. Маҳаллий бюджет даромадлари базасини ошириш мақсадида, мол- мулк ва ер 
солиғи объектларини ҳисобга олишда амалга оширилиши керак бўлган ўзгаришлар таклиф этилган

ОЛИМОВ Ш.К. АНАЛИЗ СУЩЕСТВУЮЩЕГО ПОРЯДКА ИСЧИСЛЕНИЯ МЕСТНЫХ НАЛОГОВ
В статье местные налоги и сборы рассматривается как источник развития региона. Отмечается 

что местные налоги и сборы являются источником доходов местных органов государственной вла­
сти. Даны предложения по изменениям вводимых в учет объектов налога на имущества и земель­
ного налога.

OLIMOV Sh.K. ANALYSIS OF THE PROCEDURE FOR CALCULATING LOCAL TAXES
The article considers local taxes and fees as a source for development of regions. It is noted that local 

taxes and fees are a source of income for local government bodies. There are given proposals to change 
the involving into accounting taxes to objects of property and land.

Кириш. 
Маҳаллий солиқлар ва йиғимлар минтақани 

ривожлантириш манбаини вужудга келтириш, 
табиий ва бошқа моддий ресурсларни такрор 
ишлаб чиқариш, давлат ҳокимияти ва бошқаруви 
органларининг фаолият кўрсатиши учун шарт-
шароит яратиш мақсадида жорий этилган.
Маҳаллий бюджетлар Ўзбекистон Респу­

бликаси бюджет тизимининг муҳим тар­
кибий қисмини ташкил этади. Улар давлат 
ҳокимиятининг ҳар бир маҳаллий органи ўз фао­
лиятини амалга ошириши учун унинг ихтиёрида 
аниқ молиявий база яратади. Маҳаллий бюд­
жетлар тизими маҳаллий талаб-  эҳтиёжларни 
тўлиқроқ ҳисобга олиш ҳамда давлат томони­
дан марказлашган тартибда амалга оширилади­
ган тадбирлар билан тўғри олиб бориш имко­
нини беради.

Тадқиқот методлари.
Ўзбекистон Республикаси қонунлари, давлат 

ҳокимияти маҳаллий органларининг қарорлари 
билан белгиланган, улар томонидан ўз вакола­
тига мувофиқ равишда минтақани ижтимоий-
иқтисодий ривожлантириш учун ишлатилади­
ган солиқлар маҳаллий солиқлар ҳисобланади. 
Маҳаллий солиқларни белгилашда ва солиқ объ­
ектларини ҳисобга олишда, соҳа ривожланиш 
хусусиятлари ва шарт-шароитларини ўрганиш, 
диалектик ва тизимли ёндашув, қиёсий таҳлил, 
статистик ва динамик ёндашув ҳамда гуруҳлаш 
усулларидан фойдаланилди.

Илмий муаммонинг қўйилиши.
Солиқларнинг назарий ва ҳуқуқий асос­

лари ҳамда солиққа тортишга оид муаммо­
лар классик иқтисодчи олимлардан А.Смит [1], 
Д.Рикардо [2], У.Петти, А.Лаффер, шунингдек 
ҳозирги замон олимларидан И.М.Александров 
[3], В.Г.Князев, В.Г.Пансков [4], А.Б.Паскачев [5], 
И.М.Майбуров [6], Н.В.Миляков [7], А.В.Брызгалин 
[8], Д.Г.Черникларнинг илмий асарларида тадқиқ 
этилган. Бюджет даромадларини шаклланиши 
ва солиқларни ҳисоблаш механизмини тако­
миллаштириш муаммоларини ўзбекистонлик 
иқтисодчи олимлар О.Қ.Абдураҳмонов[9], 
М.А.Алмардонов [10], А.В.Ваҳобов [11,12], 
Э.Ф.Гадоев [13], У.В.Гафуров [14], А.С.Жўраев [15], 
Т.С.Маликов, Н.Х.Ҳайдаров [16], С.У.Меҳмонов [17], 
О.О.Олимжонов, Ш.А.Тошматов [18], З.Н.Қурбонов 
[19], Б.E.Тошмуродова [20], Н.Р.Қўзиева, 
И.М.Ниязметов [21] илмий ишларида ўрганилган.

Профессор А.Жўраев Давлат бюджети 
даромадларини шакллантиришнинг долзарб 
муаммолари, иқтисодчи А.Маманазаров [22] 
маҳаллий бюджетларни барқарорлаштиришда 
солиқларнинг ролини ошириш, А.Исламқулов 
[23] бюджетлараро мутаносибликни таъминлашда 
солиқлар тизимини такомиллаштириш, 
А.Хайриддинов маҳаллий бюджетлар даромад 
базаларининг барқарорлигини таъминлаш 
йўллари, Б.Хабибуллаев бюджет даромадларини 
шакллантиришда маҳаллий солиқлар ролини 
ошириш масалалари, А.Суванов [24] маҳаллий 
бюджетлар ижроси самарадорлигини оши­
риш йўналишлари, Ҳ.Қобулов [25] ҳудудларнинг 
иқтисодиётини ошириш ва маҳаллий бюджет­
лар имкониятларини кенгайтириш соҳаларида 
тадқиқотлар олиб боришган. 
Ушбу мавзу доирасида амалга оширил­

ган илмий тадқиқот ишларига қарамасдан, 
иқтисодиётни ривожлантириш ва либераллаш­
тириш шароитида маҳаллий бюджет даромадлари 
базасини кенгайтириш ва маҳаллий солиқларни 
ҳисоблаш механизмини такомиллаштириш маса­
лаларини мустақил илмий тадқиқот объекти сифа­
тида ўрганиш, кўчмас мулкларни солиққа тортиш­
нинг назарий ва амалий жиҳатларини комплекс 
тадқиқ этиш тадқиқот мавзуси сифатида танла­
нишига асос бўлди.

Таҳлил ва асосий натижалар.
Маҳаллий йиғимлар -  бу Ўзбекистон Респу­

бликаси қонунлари, давлат ҳокимияти маҳаллий 
органларининг қарорига мувофиқ белгилан­
ган, юридик ва жисмоний шахсларга уларга 
кўрсатилган маданий-маиший хизматлар ёки дав­
лат ҳокимиятининг маҳаллий органлари назо­
рати остида ўтказиладиган бошқа тадбирларнинг 
чиқимлари билан боғлиқ харажатларни қисман 
қоплаш учун ундириладиган тўловлардир.
Маҳаллий солиқлар ва йиғимлар маҳаллий 

давлат ҳокимияти идораларининг даромад ман­
баи ҳисобланиб, улар ҳозирга қадар давлатчи­
лик муносабатлари ривожланишига мутаносиб 
равишда шаклланиб, такомиллашиб келди. Агарда 
республикамизнинг бозор муносабатларига ўтиши 
билан боғлиқ турли соҳаларда амалга оширил­
ган ва давом эттирилаётган ислоҳотларга назар 
ташлайдиган бўлсак, маҳаллий ҳокимият идора­
ларининг мавқеини ошириш борасидаги чора-
тадбирлар муҳим аҳамият касб этади. Айнан шун­
дай чора-тадбирларнинг аниқ йўналиши маҳаллий 

давлат ҳокимияти идораларининг даромад ман­
баини мустаҳкамлашга қаратилгандир.

Маҳаллий солиқлар ва йиғимлар жорий этил­
ган пайтдан шу кунга қадар улар таркибидаги 
ўзгаришлар нафақат сон жиҳатдан, шунинг билан 
биргаликда, моҳият жиҳатдан ҳам кенг кўламли 
ўзгаришларга эришилди. Бугунги кунга келиб 
уларнинг янги турлари жорий этилди ва амали­
ётда самарали қўлланилиб келинмоқда. 
Республикамиз солиқ тизимидаги мавжуд 

маҳаллий солиқлар ва йиғимларга хос бўлган 
умумий хусусиятларнинг айримлари сифатида 
қуйидагиларни қайд этиш мумкин:

–	 “маҳаллий солиқлар ва йиғимлар маҳаллий 
давлат ҳокимияти идоралари тасарруфида бўлган 
ҳудудлар эҳтиёжлари учун ишлатилади;
–	 уларнинг асосий қисми маҳаллий давлат 

ҳокимияти идораларининг бевосита ўзлари томо­
нидан жорий этилади;
–	 уларни ҳуқуқий жиҳатдан тартибга 

солишда маҳаллий давлат ҳокимияти идораларига 
бир қадар ваколатлар берилган бўлсада, респу­
блика қонунчилиги билан ҳам ҳисоблашишни 
талаб этади ва бошқалар”2.

Республикамизда маҳаллий давлат ҳокимияти 
идораларининг асосий даромад манбаи 
ҳисобланган маҳаллий солиқлар ва йиғимлар 
билан боғлиқ муаммолар марказида уларнинг 
маҳаллий бюджетлар харажатларини тўлиқ 
миқдорда молиялаштира олмаслигидадир. 
1  Ўзбекистон Республикаси Президентининг 
2010-2019-йиллардаги “Асосий макроиқтисодий 
кўрсаткичлар прогнози ва давлат бюджети параметрлари 
тўғрисида”ги тегишли йил учун қабул қилинган қарорлари 
ва Солиқ Кодексига асосан муаллиф томонидан тузилди.

2  www.el.tfi.uz/images/Tadbirkorlik_va_biznes_
asoslari_9d1f9.pdf.

Шунинг учун ҳам умумдавлат солиқларидан 
маҳаллий бюджетларга ажратмалар, яъни тар­
тибга солинадиган солиқлардан тўлиқ ёки 
қисман ажратмалар белгилаш тизими амал 
қилади ва улардан келиб чиқиб маҳаллий давлат 
ҳокимияти идораларининг бу борадаги ваколат­
лари яна бир қадар оширилган бўлсада, бугунги 
кунда маҳаллий давлат ҳокимияти идоралари­
нинг солиқлар ва йиғимлар бўйича ваколатлари 
қонунчилик нуқтаи-назаридан унчалик юқори 
ҳисобланмасада, амалда эса ўз ҳудудларида унди­
риладиган барча солиқлар ва йиғимларни назо­
рат қилиш тизими амал қилади.
Солиқ кодексига мувофиқ, юридик шах­

сларнинг мол-мулкига солинадиган солиқнинг 
солиқ тўловчилари бўлиб, солиқ солиш объекти 
ҳисобланувчи мол-мулкка эга бўлган Ўзбекистон 
Республикаси юридик шахслари ва Ўзбекистон 
Республикаси ҳудудида кўчмас мулкка эга бўлган 
Ўзбекистон Республикасининг норезидентлари 
бўлган юридик шахслардир.

Мунозара.
Ўзбекистон Республикасининг 2019-йил 

19-декабрдаги “Ўзбекистон Республикасининг 
Солиқ кодексига ўзгартириш ва қўшимчалар 
киритиш тўғрисида” ЎРҚ-599-сонли қонуни билан 
тасдиқланган Янги Солиқ кодексига мувофиқ, 
2020-йил 1-январдан юридик шахслардан оли­
надиган мол-мулк солиғи ставкаси 2 фоиз 
миқдорида белгиланди (1-расм).
1-расм маълумотларидан кўринадики, юри­

дик шахсларнинг мол-  мулкига солинадиган 
солиқ ставкаси ўзгариш тенденциясига эга бўлиб 
2011-2013-йилларда 3,5 фоизини, 2014-2015-йил­
ларда 4,0 фоиз, 2016-2018-йилларда 5,0 фоиз 

1-расм. Юридик шахслардан олинадиган мол-мулк солиғи ставкасининг  
ўзгариш тенденцияси (%) да1.

миқдорида ҳисобланган бўлса, 2019-йил­
дан кўчмас мулкнинг ўртача йиллик қолдиқ 
қийматига нисбатан 2 фоиз миқдорида белгила­
ниб, 2018-йилдаги солиқ ставкасига нисбатан 3 
фоизли пунктга пасайтирилди. 
Таъкидлаш жоизки, қурилиши норматив муд­

датда тугалланмаган объектларга нисбатан солиқ 
ставкаси 4 фоиз миқдорида белгиланади.
Бўш турган бинолар, фойдаланилмаёт­

ган ишлаб чиқариш майдонлари, яшаш учун 
мўлжалланмаган иншоотлар, шунингдек тугал­
ланмаган қурилиш объектларига нисбатан 
қонун ҳужжатларида оширилган солиқ ставка­
ларини белгилаш йўли билан таъсир чоралари 
қўлланилиши мумкин, ҳамда Солиқ кодексининг 
414-моддасида кўрсатилган солиқ имтиёзлари 
уларга татбиқ этилмайди.
2021-йил 1-январдан солиқ ставкаси 

қуйидагиларга нисбатан 0,4 фоиз миқдорида 
белгиланди:
1)	 умумий фойдаланишдаги темир йўллар, 

магистрал қувурлар, алоқа ва электр узатиш лини­
ялари, шунингдек мазкур объектларнинг ажрал­
мас технологик қисми бўлган иншоотлар;

1  Ўзбекистон Республикаси Давлат солиқ қўмитаси маъ­
лумотлари асосида тузилди.

2)	 консервация қилиниши тўғрисида 
Ўзбекистон Республикаси Вазирлар 
Маҳкамасининг қарори қабул қилинган кўчмас 
мулк ва тугалланмаган қурилиш объектлари.
Солиқ кодексига мувофиқ, мулкида солиқ 

солиш объекти деб тан олинадиган мол-мулки 
бўлган жисмоний шахслар, шу жумладан чет эл 
фуқаролари, агар Ўзбекистон Республикасининг 
халқаро шартномаларида бошқача қоида назарда 
тутилмаган бўлса, шунингдек юридик шахс таш­
кил этган ҳолдаги ёки этмаган ҳолдаги деҳқон 
хўжаликлари жисмоний шахслардан олинади­
ган мол-мулк солиғининг солиқ тўловчилари деб 
эътироф этилади.
Жисмоний шахслар учун 2020-йилда амалда 

бўлган солиқ ставкалари 1,15 бараварига индек­
сация қилинди. Ушбу, жисмоний шахслар учун 
солиққа тортиш объектларининг кўчмас мулк объ­
ектига бўлган ҳуқуқ давлат рўйхатидан ўтказувчи 
органи томонидан 2018-йилда белгиланган 
кадастр қиймати миқдори сақлаб қолиниши билан 
изоҳланади (1-жадвал).
Кўчмас мулкка бўлган ҳуқуқларни давлат 

рўйхатидан ўтказувчи орган томонидан белги­
ланадиган солиқ солиш объектларининг кадастр 
қиймати солиқ базаси ҳисобланади. Солиқни 
ҳисоблаб чиқариш мақсадида солиқ базаси 42 

1-жадвал. Жисмоний шахсларнинг 2020-2021 йиллардаги мол-мулкига солиқ таққослама 
ставкалари1

№ Солиқ солинадиган 
объектларнинг номи

Солиқ ставкаси, 
мол- мулкнинг кадастр 
қийматига нисбатан %да
2020 йил 2021 йил

1

Уй-жойлар ва квартиралар, дала ҳовли иморатлари (бундан 
умумий майдони 200 кв.м дан ортиқ бўлганлари мустасно), 
кўп квартирали уйларга узвий боғлиқ бўлган автомашина 
турар жойлари, шунингдек бошқа иморатлар, бинолар ва 
иншоотлар

0,2 0,23

2

Шаҳарларда жойлашган уй-жойлар ва квартиралар, умумий 
майдони:
200 кв.м дан ва 500 кв.м га қадар бўлганлари 0,25 0,3
500 кв.м дан ортиқ бўлганлари 0,35 0,4

3
Бошқа аҳоли пунктларида жойлашган, умумий майдони 200 
кв.м дан ортиқ бўлган уй-жойлар ва квартиралар, дала ҳовли 
иморатлари

0,25 0,3

4

Тадбиркорлик фаолияти учун ёхуд юридик шахсга ёки якка 
тартибдаги тадбиркорга ижарага беришда фойдаланиладиган 
солиқ солиш объектлари, шунингдек тадбиркорлик фаолияти 
ва (ёки) даромад олиш учун мўлжалланган, яшаш учун 
мўлжалланмаган кўчмас мулк объектлари

2 2

млн. сўмдан кам бўлиши мумкин эмас. Жисмо­
ний шахсларнинг мол-мулкини баҳолаш бўйича 
ваколатли орган томонидан аниқланган солиқ 
солиш объектининг баҳоси мавжуд бўлмаган 
тақдирда, мол-мулкнинг шартли қиймати Т ош­
кент ва Нукус шаҳарларида, шунингдек вилоят 
марказларида 210 млн. сўм миқдорида, бошқа 
шаҳарларда ва қишлоқ жойларда эса 84 млн. сўм 
солиқ базаси ҳисобланади. 2021 йилда жисмо­
ний шахслар учун 2018 йилда белгиланган кадастр 
қиймати асосида ҳисобланган солиқ суммаси, 
2020-йилда ҳисобланган солиқ суммасига нис­
батан 30 фоиздан кўп оширилиши мумкин эмас­
лиги белгиланган. 
Таъкидлаш жоизки, солиқни ҳисоблашда 

2010-йилга қадар мол-мулк солиғининг солиқ 
базаси инвентаризация қиймати ҳисобланган 
бўлса, 2011-йилдан бошлаб солиқ ставкаси мул­
книнг кадастр қийматига нисбатан қўлланилиб 
ҳисоблаш амалиётига ўтилган. Бунинг нати­
жасида, кўчмас мулкнинг қийматини бозор 
баҳосига яқинлаштириш мақсадида солиқ став­
каси босқичма-босқич индексация қилиниб 
келинмоқда (2-расм). Фикримизча, ушбу тадбир­
ларни бундан кейин ҳам давом эттириш лозим ва 
кўчмас-мулк солиғига ўтиш лозим.
Солиқ кодексига кўра, мулк ҳуқуқи, эгалик 

қилиш, фойдаланиш ёки ижара ҳуқуқлари асо­
сида ер участкаларига эга бўлган юридик шах­
слар, шу жумладан Ўзбекистон Республикасининг 

1  Ўзбекистон Республикаси Молия вазирлиги ва Давлат 
солиқ қўмитаси маълумотлари асосида тузилди.

норезидентлари юридик шахслардан олинадиган 
ер солиғини тўловчилари ҳисобланади.

Шунингдек, мулк ҳуқуқи, эгалик қилиш ҳуқуқи, 
фойдаланиш ҳуқуқи ёки ижара ҳуқуқи асосида 
ер участкаларига эга бўлган жисмоний шахслар, 
шунингдек юридик шахс ташкил этган ва ташкил 
этмаган ҳолда тузилган деҳқон хўжаликлари жис­
моний шахслар ер солиғини тўловчилардир.

Энди жисмоний шахслардан олинадиган мол-
мулк ва ер солиғи тўловчилари сонини йиллар 
давомида ўзгаришини таҳлил қиламиз.
 3-расм маълумотларини таҳлил қилиб айта­

диган бўлсак, 2015 йилда рўйхатга олинган жами 
мол-мулк ва ер солиғи тўловчи жисмоний шах­
слар сони 5402,4 минг кишини ташкил этган бўлса, 
2020-йил ҳолатига 5944,6 минг кишини ташкил 
этган. Бу эса 2015-йилга нисбатан 542,2 минг 
кишига кўп ва ўтган йилнинг шу даврига нисба­
тан 2615 минг кишига кўп ёки 4,5 фоизга кўпайган.

4-расм маълумотларини таҳлил қилиб айтади­
ган бўлсак, 2015-йилда рўйхатга олинган мол-мулк 
солиғи тўловчи жисмоний шахслар сони 1026,1 
минг кишини ташкил этган бўлса, 2019-йилда 
1301,4 минг кишини, 2020-йилда 1352,5 минг 
кишини ёки 2015-йилга 326,4 мингтага кўпайган. 
Шунингдек, ер солиғи тўловчи жисмоний шах­
слар сони 2015-йилда 362,1 минг кишини ташкил 
этган бўлса, 2019 йилда 604,5 минг кишини, 2020-
йилда 624,9 минг кишини ёки 2015 йилга нисба­
тан 262,8 мингтага кўпайган. Ушбу ҳолатни мам­
лакатимизда аҳоли сони кўпайиши натижасида 
солиқ тўловчиларнинг сони ҳам кўпайиши билан 
изоҳлашимиз мумкин. Бундан ташқари мамлака­

2-расм. Жисмоний шахслардан олинадиган мол-мулк солиғи ставкасини ўзгариш  
тенденцияси (%) да1.

тимизда охирги уч йилда фуқароларга кўп қаватли 
уйларнинг қурилиши ва томорқа учун ер ажра­
тилаётганлиги ҳам солиқ тўловчилар сонининг 
ўзгаришига таъсир этган. Бу албатта солиқ база­
сини кенгайишига олиб келган. 

Эндиликдаги вазифамиз жисмоний шахслардан 
олинадиган мол-мулк ва ер солиғи тушумларини 
йиллар давомида ўзгаришини таҳлил қиламиз.
5-расм маълумотларидан кўринадики, жис­

моний шахслардан олинадиган мол-мулк солиғи 
бўйича тушум 2015 йилда 278,8 млрд.сўмни таш­

1  Ўзбекистон Республикаси Давлат солиқ қўмитасининг 
ҳисобот маълумотлари асосида тайёрланди.

2  Давлат солиқ қўмитасининг ҳисобот маълумотлари 
асосида муаллиф томонидан тайёрланди.

кил этган бўлса, 2019 йилга келиб 708,3 млрд.сўм 
ёки 2015 йилга нисбатан уч баробар 429,5 млрд.
сўмга кўпайган. Шунингдек, жисмоний шахслар­
дан олинадиган ер солиғи тушумлари 2015 йилда 
267,1 млрд. сўмни ташкил этган бўлса, 2019 йилга 
келиб 663,2 млрд.сўм ёки 2015 йилга нисбатан 2,5 
баробарга ёки 396,1 млрд.сўмга кўпайган.
Ер солиғи ставкалари 2019-йилда Ўзбекистон 

Республикаси Президентининг 2018-йил 26-декаб­
рдаги “Ўзбекистон Республикасининг 2019 йилги 
асосий макроиқтисодий кўрсаткичлари прогнози 
ва Давлат бюджети параметрлари ҳамда 2020-
2021 йилларга бюджет мўлжаллари тўғрисида”ги 
ПҚ-4086-сон қарорининг 16-иловасига мувофиқ 
тасдиқланиб, 2018-йилдаги солиқ ставкаларига 

3-расм. Республикада жисмоний шахсларнинг мол-мулк ва ер солиғини тўловчилар  
тўғрисида маълумот1.

4-расм. Жисмоний шахслардан олинадиган мол-мулк ва ер солиғи тўловчилари сонини ўзгариш 
динамикаси (минг)2.

нисбатан 1,2 баробарга индексация қилинган 
бўлса, 2020-йилда ҳам ва 2021-йилда ҳам ўртача 
1,15 баробарга индексация қилинди.

Маълумки, давлат бюджет даромадлари умум­
давлат ва маҳаллий солиқлардан ҳамда бошқа 
даромадлардан ташкил топган. Маҳаллий бюджет 
даромадлари базасини Республикамизда солиқ 
тушумлари таркибида мол- мулк ва ер солиғини 
салмоғи қандай эканлиги 2-жадвал маълумотла­
рида таҳлил қилинди  
2-жадвалдаги маълумотларидан кўринадики, 

2010-йилда жами солиқ тушумлари таркибида 
мол-мулк солиғи 2,7 фоизни ташкил этган бўлса, 
2018-йилда 3,5 фоизни ва 2019-2020-йилларда 1,8 
фоизни ёки 1,7 фоиз пунктига камайган. Бунинг 
асосий сабаби, солиқ сиёсати концепциясига кўра 

1  Давлат солиқ қўмитасининг ҳисобот маълумотлари 
асосида муаллиф томонидан тайёрланди.

2  http://www.soliq.uz – Ўзбекистон Республикаси Давлат 
солиқ қўмитаси маълумотлари асосида тузулди.

2019-йилдан мол-мулк солиғи тўловчиларининг 
ўзгариши ҳамда номоддий активларни солиқ база­
сидан чиқариб ташланиши билан изоҳлашимиз 
мумкин. Ш унингдек, 2010-йилда жами солиқ 
тушумлари таркибида ер солиғи 2,3 фоизни 
ташкил этган бўлса, 2018-йилда 2,0 фоизни ва 
2019-2020-йилларда йилда 1,8 фоизни ташкил 
этган. Мол-мулк солиғи жами ресурс солиқлари 
таркибида 2010-йилда 17,9 фоизни ташкил этган 
бўлса, 2018-йилда 22,2 фоизни, 2019-йилда 10,9 
фоизни ва 2020-йилда 11,4 фоизни ёки 2017-йилга 
нисбатан деярли икки баробарга камайган. Ер 
солиғи жами ресурс солиқлари таркибида 2010-
йилда 15,4 фоизни ташкил этган бўлса, 2018-йилда 
13,0 фоизни, 2019-йилда 10,8 фоизни ва 2020-
йилда 11,9 фоизни ташкил этган. Ушбу ҳолатни 
солиқ ставкасини пасайтирилиши ва солиқ база­
сини ўзгартирилиши билан изоҳлашимиз мумкин.

Юридик ва жисмоний шахслардан олинадиган 
мол-мулк солиғини жами мол-мулк солиғи тар­

5-расм. Жисмоний шахслардан олинадиган мол-мулк ва ер солиғи тушумларини ўзгариш 
динамикаси (млрд. сўм)1.

2-жадвал. Ўзбекистонда солиқ тушумлари таркибида мол-мулк ва ер солиғини салмоғи (%) да2

№ Солиқ турлари
Йиллар (%)да

2010 2013 2015 2016 2017 2018 2019 2020

1 Жами солиқ тушумлари.
Шундан: 100 100 100 100 100 100 100 100

1.1 мол-мулк солиғи 2,7 3,3 4,6 4,6 4,5 3,5 1,8 1,8
1.2 ер солиғи 2,3 2,6 2,6 2,2 2,5 2,0 1,8 1,9

2 Жами ресурс солиқлар.
Шундан: 100 100 100 100 100 100 100 100

2.1 мол-мулк солиғи 17,9 22,1 29,9 32,3 32,8 22,2 10,9 11,4
2.2 ер солиғи 15,4 17,2 16,2 15,0 18,2 13,0 10,8 11,9

кибидаги тушумлари таҳлил қилинганда, охирги 
уч йилда қуйидаги ўзгариш тенденциясига эга­
дир (6-расм).  
6-расм маълумотлари таҳлили кўрсатишича, 

2014-йилда жами 1273,7 млрд.сўм жами мол-
мулк солиғи тушумлари ташкил этган бўлса, шун­
1  Давлат солиқ қўмитасининг ҳисобот маълумотлари 
асосида муаллиф томонидан тайёрланди.

2  Давлат солиқ қўмитасининг ҳисобот маълумотлари 
асосида муаллиф томонидан тайёрланди.

дан 994,9 млрд.сўм юридик шахслар ҳиссасига 
ва 278,8 млрд. сўм жисмоний шахслар ҳиссасига 
тўғри келган. Улуш жиҳатидан кўрадиган бўлсак, 
78,2 фоизи юридик шахслар ва 21,8 фоизи жис­
моний шахслар улушини ташкил этмоқда. 2019-
йилга келиб ушбу кўрсаткичлар икки баробарга 
кўпайган бўлиб, жами 2408,7 млрд.сўм жами 
мол-мулк солиғи тушумлари ташкил этиб, шун­
дан 1600,0 млрд.сўм ёки 66,5 фоизи юридик шах­

6-расм. Юридик ва жисмоний шахслардан олинадиган мол-мулк солиғи тушумларини ўзгариш 
динамикаси (млн. сўм)1.

7-расм. Юридик ва жисмоний шахслардан олинадиган ер солиғи тушумларини ўзгариш 
динамикаси (млн. сўм)2.

слар ҳиссасига ва 708,3 млрд. сўм ёки 33,5 фоизи 
жисмоний шахслар ҳиссасига тўғри келган.

Юридик ва жисмоний шахслардан олинадиган 
ер солиғини жами ер солиғи таркибидаги тушум­
лари таҳлил қилинганда, охирги уч йилда ўзгариш 
тенденциясига эгадир (7-расм).
7-расм маълумотлари таҳлили кўрсатишича, 

2015-йилда жами 828,7 млрд. сўм жами ер солиғи 
тушумлари ташкил этган бўлса, шундан 492,5 
млрд.сўм юридик шахслар ҳиссасига ва 336,2 
млрд. сўм жисмоний шахслар ҳиссасига тўғри кел­
ган. Улуш жиҳатидан кўрадиган бўлсак, 59,5 фоизи 
юридик шахлар ва 40,5 фоизи жисмоний шах­
слар улушини ташкил этмоқда 2020-йилга келиб 
ушбу кўрсаткичлар деярли икки ярим баробарга 
кўпайган бўлиб, жами 2173,2 млрд.сўм ер солиғи 
тушумлари ташкил этиб, шундан 1075,6 млрд.

сўм ёки 49,4 фоизи юридик шахслар ҳиссасига 
ва 1097,6 млрд. сўм ёки 50,6 фоизи жисмоний 
шахслар ҳиссасига тўғри келган. Ушбу ҳолатни 
ер солиғи ставкасининг индексация қилиниши ва 
солиқ тўловчиларнинг ўзгариши билан изоҳлаш 
мумкин.

Хулоса.
Маҳаллий бюджет даромадлари базасини оши­

риш мақсадида, мол- мулк ва ер солиғи объект­
ларини ҳисобга олишда Давлат солиқ хизмати 
органлари ҳисоботи ва Кадастр агентлигининг 
маълумотлари базасидаги номувофиқликни 
бартараф этиш, ер майдони ва объектнинг 
кадастр қиймати ўртасида тафовут ва фарқларни 
қисқартириш ҳамда ушбу ташкилотлар маълумот­
лар базасини интеграция қилиш лозим.

